
				এই পাতাটির মুদ্রণ সংশোধন করা প্রয়োজন। 
পরিশিষ্ট । So
অনুপ্ৰাণিত হন। তঁহাদের মধ্যে অনেকেই আজ, দেশের মধ্যে কীি। শিবনাথ যে কাৰ্য্যের জন্য আজীবন সংগ্ৰাম করিয়াছেন
-”আঁহারই ফল তাহার। সুতরাং এই অভিনন্দন খানির আমার
নিকট মূল্যে অনেক, তাই সেখানি এখানে সন্নিবিষ্ট হইল।
ভক্তিভাজন
শ্ৰীযুক্ত পণ্ডিত শিবনাথ শাস্ত্রী এম-এ
মহাশয় শ্ৰীচরণেষু আৰ্য্য!
আমরা, ছাত্রসমাজের সভ্যগণ, অদ্য, আপনার বিলাত-যাত্রা উপলক্ষে, আমাদিগের হৃদয়ের গভীর ভক্তি ও কৃতজ্ঞতার সামান্য চিঙ্গস্বরূপ এই অভিনন্দন পত্ৰ লইয়া আপনার চরণ সমীপে উপস্থিত • হইয়াছি।
আমরা আপনার নিকটে বিশেষ ভাবে ঋণী । নয় দশ বৎসর পূর্বে, যখন ব্রাহ্মসমাজেব ভিতরে গৃহবিবাদের প্রদীপ্ত অনলশিখা ? দেখিয়া, পাপ ও কলঙ্কের দুর্গে জয়ধ্বনি পড়িয়াছিল, সুযোগ পাইয়া প্ৰাচ্য পৌত্তলিকতা ও পাশ্চাত্য নাস্তিকতা ধীরে ধীরে সখ্যভাবে সমরাঙ্গন অধিকার করিতেছিল সেই সময়ে ঈশ্ববের আদেশে, আপনি সমরক্ষেত্রে অবতীর্ণ হইলেন। একদিকে, সত্যসূৰ্য্য ডুবু ডুবু, আর একদিকে, মোহ-তিমির নিঃশব্দে আপন রাজ্য বিস্তার করিতেছে। কত জ্ঞান-বৃদ্ধ উন্নত সাধক, সেই সঙ্কটকালে পথ হারাইলেন। অদূরদশী যুবকগণের আর কথা কি ? সেই বিষম বিপদের সময়ে আপনি, গম্ভীর স্বরে তাহাদিগকে গন্তব্য পথে আহবান করিতে লাগিলেন। সে আহবানের ফল ফলিয়াছে।

